
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সন। ১৩০১ ] বৈজ্ঞানিক পরিভাষা । . У 8 (t
হইবে। ভিন্ন ভিন্ন বিষয় ভিন্ন ভিন্ন ব্যক্তির হস্তে ন্যস্ত হইলে কথঞ্চিৎ সুবিধা হইতে পারে। এই শব্দ সংগ্রহের জন্য যেমন সংস্কৃতজ্ঞান, তেমন বিষয়ভজ্ঞান থাকা একান্ত আবশ্যক। আমি যৎসামান্য সংস্কৃত জ্ঞান দ্বারা যে সকল শব্দ সংগ্ৰহ করিতে সমর্থ হইয়াছি, তৎসমুদয়ের প্রকাশার্থ পরিষদের হস্তে অৰ্পণ করিতে প্ৰস্তুত আছি। যে স্থলে এক ভাব প্ৰকাশার্থ দুই কিংবা ততোধিক শব্দ সংগৃহীত হইবে, সে স্থলে আলোচনা দ্বারা উপাদেয়ত্ব নির্ণয় করিয়া যোগ্যতার শব্দ গৃহীত হইবে। শব্দসঙ্কলন ও ভাষাপরিস্ফুটন, এই উভয় কাৰ্য্য একত্র সম্পন্ন করিবার একটা প্ৰকৃষ্ট উপায় এই যে, বাঙ্গালা ভাষায়, বিদেশীয় ভাষায় লিখিত বৈজ্ঞানিক আদর্শ গ্রন্থাবলীর অনুবাদ করিতে উৎসাহ দেওয়া ও সহায়তা করা। International Scientific Series এর যাবতীয় গ্রন্থাবলী ইয়ুরোপের যাবতীয় সুসভ্য ভাষাতে অনুদিত ও জনসাধারণের নিকট প্রচারিত হইয়া থাকে। উহার অন্তভুক্ত কোন বিষয়ে গ্ৰন্থ লিখিতে হইলে ইয়ুরোপের
যে কোন দেশের খ্যাতনামা লেখকের হস্তে ভারাপণ করা হয় এবং লেখকের নিজ ভাষায় তাহ প্ৰথম প্রণীত হয় ; তৎপর ইয়ুরোপের সর্বত্র তাহা অনুদিত হইয়া থাকে।
আমার বিবেচনায় ঐ গ্রন্থাবলী বাঙ্গালায় অনুদিত হওয়ার জন্য উৎসাহ প্ৰদান করা একান্ত কৰ্ত্তব্য । ইহাতে যেমন শব্দস্ৰোত প্ৰবেশ করিয়া সাহিত্যকে প্লাবিত করিবে, তেমন ভাবসমাবেশে ভাষাও নবজীবন লাভ করিবে। ইহার আরও একটী বিশেষ সুফল এই হইবে যে, নানা ব্যক্তি একই ভােব প্ৰকাশাৰ্থ নানারূপ পরিভাষা প্রয়োগ করিবেন ; পরিষদ অল্পায়াসে তৎসমুহ দায়ের মধ্যে যোগ্যতর পরিভাষা গ্রহণ ও উহা জনসাধারণের মধ্যে প্রচার করিবেন।
এ বিষয়ে একটিমাত্র আপত্তি উত্থাপিত হইবে এবং পরিষদের বর্তমান অবস্থাতে তাহা, অতিশয় সঙ্গত বলিয়া প্ৰতিপন্ন হইতে পারে। তাহা এই যে, উল্লিখিত কাৰ্য্য সুচারুরূপে নিৰ্বাহ কারণার্থ প্রচুর সময় ও অর্থের প্রয়োজন RēÇ< | 43 r. International Scientific: Series প্ৰায় ৭০ খানার অধিক গ্রন্থের সমষ্টি ; কিন্তু বাঙ্গালী ভাষায় তাহার সকল গুলির অনুবাদ হওয়ার সময় উপস্থিত হয় নাই। যদি তাহার মধ্যে দশ খানা গ্ৰন্থ বাছিয়া লইয়া এক বৎসরের জন্য তৎসমুদয়ের অনুবাদার্থ পুরস্কার বিতরিত হয়, তাহা হইলে অনেক পরিমাণে লাভবান হওয়া যাইতে পারে। ঐ দশখানা গ্রন্থের অনুবাদ জন্য ৫০২ করিয়া পুরস্কার বিতরণ করিলে এক বৎসরে মাত্র ৫০ ০২, পাঁচ শত টাকার প্রয়োজন হইবে। পরিষদের সভ্যগণের মধ্যে বিজ্ঞানোৎসাহীর সংখ্যা এত অল্প নহে যে, ঐ অর্থ কিংবা তাহা হইতেও অনেক অধিক অর্থ একারণ সংগৃহীত হইতে না পারে। পুরস্কারের পরিমাণ সংগৃহীত অর্থের উপর নির্ভর করিবে এবং যত অধিক পুরস্কার দেওয়া ঘুইবে, তত উৎকৃষ্টতর লেখকগণ ঐ পুরস্কারের আকাজক্ষী হইবেন ।
আমি উল্লিখিত প্ৰস্তাব পরিষদে মীমাংসার জন্য প্রেরণ করিবার পূর্বে পত্রিকাতে প্রকাশাৰ্থ কেন প্রেরণ করিতেছি, সে সম্বন্ধে এস্থলে দুই একটী কথা বলা প্রয়োজন বোধ হইতেছে। কলিকাতাস্থ্য সভ্যগণ ভিন্ন পরিষদের মফস্বলস্থ সভ্যগণের মধ্যে অনেকেরই উক্ত বিষয়ে মতা

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

